
ABSTRAK

Pembangunan profesionalisme tenaga pengajar Kolej VVokasional (KV) perlu seiring
dengan transformasi pendidikan vokasional bagi melahirkan modal insan yang
berkemahiran tinggi, berpengetahuan dan berinovatif. Kajian ini mengkhusus kepada
pembinaan Model Konsep Pembangunan Profesionalisme berdasarkan Latihan Dalam
Perkhidmatan (LDP) dan Analisis Keperluan Latihan (AKL) bagi tenaga pengajar KV.
Pengumpulan data kajian melibat dua fasa iaitu fasa pertama (kaedah kualitatif) dan
fasa kedua (kaedah kuantitatif). Menerusi fasa pertama data kajian yang diperoleh dari
analisis dokumen, temu bual pakar dan dianalisis bagi tujuan meneroka sub elemen
LDP yang diperlukan bagi pembangunan profesionalisme tenaga pengajar KV.
Diperkukuhkan dengan persetujuan pakar menerusi dapatan analisis kebolehpercayaan
Fliess Kappa berada pada tahap baik dengan nilai pekali 0.82 bagi elemen LDP dan
0.75 bagi AKL. Model pengukuran Rasch melalui perisian Winsteps 3.69.1.11
digunakan dalam analisis kajian rintis untuk mendapatkan nilai kebolehpercayaan
responden yang mencatatkan nilai 0.98 manakala bagi item pula ialah 0.88. Seterusnya
dalam fasa kedua, kajian melibatkan 351 orang tenaga pengajar KV seluruh Malaysia.
Perisian Winsteps digunakan bersama perisian “Statistical Package for the Social
Sciences™ (SPSS) versi 20.0 bagi tujuan analisis data di peringkat kajian sebenar.
Dapatan nilai min skor dan min ukuran (logit) menunjukkan sub elemen LDP sesuai
dilaksanakan bagi program pembangunan profesionalisme tenaga pengajar. Dapatan
analisis "Differential Group Functioning™ (DGF) secara keseluruhannya menunjukkan
ada perbezaan signifikan antara elemen LDP yang diperlukan oleh tenaga pengajar
berdasarkan pengalaman berkhidmat. Hasil analisis "Multiple Regression®
menunjukkan terdapat sumbangan antara elemen LDP dan AKL terhadap Standard
Profesionalisme.  Dapatan Analisis Komponen Utama "Principal Component
Analysis® (PCA) menunjukkan sifat unidimensi setiap elemen telah dapat dibuktikan
apabila setiap item yang dibentuk adalah bersifat tidak bersandar serta fit kepada model
dan Dberdasarkan kriteria Model Pengukuran Rasch, maka Model Konsep
Pembangunan Profesionalisme Tenaga Pengajar Kolej VVokasional Malaysia dapat
dibentuk dan disahkan.

ABSTRACT

Professional development of trainers Vocational College (VC) should be consistent
with the transformation of vocational education in order to produce highly skilled
human capital, knowledge and innovation. Therefore, this study focuses on the
construction of Professional Development Concept Model based on In-Service
Training (INSET) and Training Needs Analysis (TNA) for VC instructors. The data
collection phase of the study involved two of the first phase (qualitative methods) and
the second phase (quantitative). A Under the first phase of the study data obtained
from document analysis, expert interviews for the purpose of exploring the elements
required training for professional development of instructors VC. Reinforced with the
approval of the expert analysis findings through Fliess Kappa reliability was good
with a coefficient of 0.82 and 0.75 for the training element of the TNA and service
organization. Rasch measurement model through Winsteps 3.69.1.11 software used in
the analysis of a pilot study to determine the reliability of the respondents reported
value was 0.98 while for the item is 0.88. Next in the second phase studies involving a
total of 351 VC instructors. Winsteps software used with the software "Statistical
Package for the Social Sciences™ (SPSS) version 20.0 for analysis at the level of the
actual study data. The findings mean and mean scale score (logit) indicates the
appropriate elements of the training program implemented for the professional
development of teachers. The findings of the analysis "Differential Group Functioning’
(DGF) as a whole showed no significant differences between INSET elements needed
by trainers based on their experience in office. The analysis results showed that there
were “Multiple Regression™ contribution between INSET elements and TNA on the
Professionalism Standard. The result of Principal Component Analysis (PCA) indicate
the nature unidimensional each element has been proved that formed when each item
is to be independent and fit the model and criteria Rasch Measurement Model, the
Consept Model of Training Professional Development of Vocational Colleges
Malaysia can established and verified.

BAB 1

PENGENALAN

1.1 Pendahuluan

Pembangunan  profesionalisme  ditakrifkan sebagai aktiviti yang dapat
mempertingkatkan tahap kecekapan dari segi pengetahuan, kemahiran dan sikap serta
keberkesanan peranan mereka dalam sesebuah organisasi (McMahon, 2003). Menurut
Brigitte, (2009) pula, pembangunan profesional sebagai suatu proses yang intensif,
berterusan dan bersistematik dengan tujuan untuk meningkatkan kualiti pengajaran
tenaga pengajar dalam suasana pembelajaran. Konsep pembangunan profesionalisme
merupakan asas kepada peningkatan kualiti modal insan dalam menghasilkan tenaga
manusia yang produktif, cekap dan mempunyai nilai moral bagi Malaysia menuju
status negara maju pada tahun 2020 (INTAN, 1989).

Kementerian Pendidikan Malaysia (KPM) juga telah menunjukkan langkah
proaktif dengan menekankan konsep pembangunan profesional tenaga pengajar
seperti yang terkandung dalam Teras kelima Pelan Induk Pembangunan Pendidikan
(PIPP) 2006-2010 iaitu; Memartabatkan Profesion Perguruan dan dalam Rancangan
Malaysia Ke-9 (RMK-9) juga memberi tumpuan kepada Pembinaan Modal Insan
(KPM, 2006). Penekanan pembangunan profesionalisme yang berterusan berasaskan
kompetensi akan membentuk perkembangan kerjaya perguruan yang lebih menarik
(RMK-10), di samping melahirkan tenaga pengajar yang berkualiti bagi memenuhi
kesepadanan dan keperluan masyarakat berpengetahuan dalam abad ke 21 ini
(Mahmud, 2011).



Bagi merealisasikan Wawasan 2020 dan usaha negara mengharungi cabaran
abad ke-21, kerajaan telah memperkenalkan empat tonggak penting, iaitu (i) Gagasan
1Malaysia (G1M), (ii) Program Transformasi Kerajaan, (iii) Rancangan Malaysia Ke-
10 (RMK10) dan (iv) Model Baru Ekonomi (MBE). Bagi memperkukuhkan dan
menyokong usaha kerajaan itu, sektor pendidikan telah memainkan peranan penting
dengan memperkenalkan pelan transformasi pendidikan (KPM, 2012). Pelan
Pembangunan Pendidikan Malaysia (PPPM 2013-2025), merupakan lakaran usaha
kerajaan menerusi sistem pendidikan yang telah dikaji semula dari sistem yang ada
berdasarkan penarafan standard pendidikan antarabangsa. PPPM merupakan
kesinambungan dari pelan pendidikan yang terdahulu yang telah dikaji dan dirancang
pelaksanaannya mengikut kesesuaian dan keperluan pendidikan bagi melahirkan
generasi yang berfikiran positif, bersahsiah tinggi, berintegriti, berketerampilan,
berkemahiran dan berpengetahuan.

Fokus pendidikan masa kini kepada bidang Technical and Vocational
Education and Training (TVET) dengan menaik taraf institusi sekolah vokasional
kepada Kolej Vokasional (KV). Justeru itu, tahap kompetensi tenaga pengajar KV
perlu dipertingkatkan dengan kaedah latihan yang sistematik bagi menyokong usaha
KPM seperti yang dihasratkan dalam visinya iaitu; Pendidikan Berkualiti Insan
Terdidik Negara Sejahtera dan misinya; Melestarikan Sistem Pendidikan Yang
Berkualiti Untuk Membangunkan Potensi Individu Bagi Memenuhi Aspirasi Negara
(KPM, 2014).

Bagi menterjemahkan visi dan aspirasi KPM, pihak tenaga pengajar KV diberi
tanggung jawab bagi mengorientasikan kurikulum dan kokurikulum dengan
berpandukan Falsafah Pendidikan kebangsaan bagi melahirkan modal insan pelajar
yang berketerampilan dalam bidang kurikulum dan kokurikulum. Usaha KPM bagi
meningkatkan dan memartabatkan tahap pendidikan vokasional di Malaysia agar
standing dengan negara-negara maju, telah menuntut peranan tenaga pengajar KV
untuk berperanan sebagai pendidik yang berkesan. Sehubungan dengan itu, konsep
pembangunan profesionalisme merupakan satu mekanisme penting bagi melahirkan
tenaga pengajar yang lebih kompeten, produktif dan menjadi aset modal insan yang
bernilai dalam organisasi pendidikan (Senin, 2004; Liakopoulou, 2011).

Ini kerana sistem pendidikan di seluruh dunia telah mengalami perubahan
mengikut keperluan semasa dan sebagai persediaan bagi memenuhi keperluan di masa

hadapan. Selain dari mengajar, mereka perlu meneroka, memikir, menyelidik dan



membuat rumusan bagi merealisasikan konsep pembangunan profesionalisme bagi
dirinya sendiri (Hunzicker, 2011). Sehubungan itu, usaha untuk meningkatkan
kompetensi tenaga pengajar melalui program latihan dalam perkhidmatan (LDP)
begitu praktikal kerana kaedah ini sesuai dilaksanakan kepada golongan yang sedang
bekerja (Gordon & Ross-Gordon, 2010; Baharun et. al, 2010; Harris & Sass, 2011).
Oleh kerana wujudnya peluang pembelajaran melalui LDP, tenaga pengajar dituntut
untuk menguasai kandungan mata pelajaran yang diajar, melaksanakan pengurusan
kurikulum yang cekap, amalan pedagogi berkesan, serta berkemampuan untuk
mengaplikasikan best classroom practices dalam pengajaran dan pembelajaran (PdP).

Penguasaan dalam bidang pengajaran merupakan disiplin yang utama bagi
tenaga pengajar (Brown & Rutherford, 1998). Proses PdP adalah satu aktiviti yang
bertujuan untuk membawa perubahan dari segi kepercayaan, nilai ilmu, malahan
merupakan satu aktiviti intelek yang membabitkan rangsangan dan perubahan
pemikiran dalam kalangan pelajar. KPM menerusi rangka pendidikannya iaitu PIPP
2006-2010, telah menyarankan aspek kualiti pendidik perlu dipertingkatkan, kerjaya
dan kebajikan tenaga pengajar diberi fokus bagi memastikan mereka yang berkualiti
kekal dalam sistem pendidikan negara dan kekal berkualiti di sepanjang tempoh
perkhidmatan mereka.

Oleh itu, LDP perlu dilaksanakan dengan tujuan untuk mempertingkatkan
kompetensi tenaga pengajar, sejajar dengan Dasar Sumber Manusia Sektor Awam
2005 yang dinyatakan dalam Pekeliling Perkhidmatan Bilangan 6 Tahun 2005.
Sehubungan itu, semua Ketua Setiausaha Kementerian/Ketua Jabatan hendaklah
memastikan semua kakitangan di semua peringkat mengikuti kursus sekurang-
kurangnya tujuh hari setahun. Senario ini menunjukkan kesungguhan kerajaan dalam
aspek pembangunan profesional dalam kalangan penjawat awam. Manakala KPM
pula, pelaksanaan program LDP di peringkat sekolah telah bermula sejak tahun 2008
dengan tujuan untuk mengemaskini dan mempertingkatkan tahap pengetahuan dan
kemahiran tenaga pengajar dari segi kaedah dan pendekatan terkini dalam pengajaran
(Boerhanuddin & Abdul Rauf, 2010). Sehubungan itu, semua tenaga pengajar KV
juga tidak terkecuali untuk menjalani aktiviti LDP dengan tujuan untuk
mempertingkatkan kompetensi mereka dalam pengajaran.

Untuk mempertingkatkan tahap profesionalisme perguruan, KPM telah
menetapkan Standard Guru Malaysia (SGM) sebagai satu panduan kompetensi yang
sepatutnya dicapai oleh tenaga pengajar dengan memberi penekanan terhadap program



LDP berasaskan KV bagi mendukung konsep lets manager manage. Pelaksanaan
latihan secara “on-site” dan “school based” telah dilaksanakan bagi mengatasi masalah
tenaga pengajar meninggalkan kelas sewaktu proses PdP. Oleh itu, pembangunan
profesionalisme tenaga pengajar yang terancang dan bersistematik akan dapat
membantu ke arah pencapaian matlamat visi dan misi KV, Bahagian Pendidikan
Teknikal dan VVokasional (BPTV) dan seterusnya pihak KPM. Setiap tahun kerajaan
telah memperuntukkan bajet kewangan yang banyak, contohnya bagi tahun 2013,
sektor pendidikan telah menerima peruntukan berjumlah RM38.7 billion meliputi 21%
daripada peruntukan keseluruhan bajet negara. Perkembangan ini membuktikan
kesungguhan pihak kerajaan untuk memberikan pendidikan yang berkualiti kepada

rakyat di negara ini.

1.2  Latar belakang Masalah

Memperkasakan bidang pendidikan oleh KPM di peringkat nasional, merupakan
aktiviti yang menyokong hasrat kerajaan bagi mencapai status negara maju menjelang
tahun 2020 (Abdullah Zawawi, 2011). Semua tenaga pengajar di peringkat KV perlu
digembling secara selari dan terarah kerana mereka merupakan tunjang utama bagi
menjayakan pelaksanaan kurikulum dan ko-kurikulum. lanya perlu selari dengan
aspirasi KPM untuk melahirkan tenaga pengajar berpengetahuan serta berkemahiran
mengikut keperluan negara. Menurut Brigitte (2009), pihak tenaga pengajar perlu
bersedia menghadapi halangan dan cabaran pendidikan dengan cara
mempertingkatkan tahap profesionalisme masing-masing agar seiring dengan
keperluan pendidikan semasa. Menurut Ahmad et. al. (2013), tenaga pengajar yang
profesional perlu memiliki pengetahuan dan kemahiran yang khusus dalam bidangnya.

Perkembangan profesionalisme tenaga pengajar KV secara berterusan perlu
diberikan keutamaan bagi memastikan mereka terus dilatih dengan elemen
pengetahuan, kemahiran dan pembentukan sikap positif yang sewajarnya menerusi
LDP bagi memastikan mereka terus kekal berkualiti (Fooi, 2005; Glickman, Gordon
& Ross-Gordon, 2010; Baharun et. al, 2010). Perkembangan pendidikan yang
berteraskan kemahiran mula diberi perhatian oleh KPM, sejajar dengan matlamat
negara untuk bersaing di peringkat global (Esa et. al, 2009). Situasi ini

menggambarkan, peranan tenaga pengajar begitu penting sebagai menyokong usaha

